
08.00.17 – Turizm va mehmonxona faoliyati

Maʼlumot uchun, ОАК 
Rayosatining 2024-yil 28-avgustdagi 360/5-son qarori 

bilan “Dissertatsiyalar asosiy ilmiy natijalarini chop 
etishga tavsiya etilgan milliy ilmiy nashrlar ro‘yxati”ga 
texnika va iqtisodiyot fanlari bo‘yicha “Muhandislik va 

iqtisodiyot” jurnali ro‘yxatga kiritilgan.

M u a s s i s: “Tadbirkor va ishbilarmon” MChJ
H a m k o r l a r i m i z: 
1.	 Toshkent shahridagi G.V.Plexanov nomidagi Rossiya iqtisodiyot universiteti 
2.	 Toshkent davlat iqtisodiyot universiteti
3.	 Toshkent irrigatsiya va qishloq xo‘jaligini mexanizatsiyalash muhandislari instituti” milliy tadqiqot universiteti 
4.	 Islom Karimov nomidagi Toshkent davlat texnika universiteti
5.	 Muhammad al-Xorazmiy nomidagi Toshkent axborot texnologiyalari universiteti 
6.	 Toshkent davlat transport universiteti 
7.	 Toshkent arxitektura-qurilish universiteti
8.	 Toshkent kimyo-texnologiya universiteti
9.	 Jizzax politexnika instituti

QURILISHDA INNOVATSION FAOLIYAT 
TUSHUNCHASI VA TURLARI

B.K.Abdusamatov
Samarqand davlat arxitektura-qurilish universiteti, 

“Biznes boshqarish” kafedrasi dotsenti, i.f.n

I.A.Yusupov
Samarqand davlat arxitektura-qurilish universiteti, 

“Biznes boshqarish” kafedrasi, mustaqil tadqiqotchisi

Annotatsiya. Maqolada qurilish sohasida innovatsion faoliyat masalalari tahlil qilinib, innovatsiyalarning asosiy turlari 
tasnifi hamda innovatsion faoliyatning maqsadlari yoritilgan. Shuningdek, qurilishda innovatsiyalardan foydalanish orqali 
iqtisodiy samaradorlikka erishish imkoniyatlari yuzasidan fikr va mulohazalar bayon etilgan.

Kalit so‘zlar: innovatsiya, samaradorlik, innovatsion faoliyat, texnologik rivojlanish, investitsiya, strategiya, innovatsion 
salohiyat, yashil iqtisodiyot.

Abstract. The article examines innovative activities in construction, highlighting the classification of the main types of 
innovations in the construction sector as well as the objectives of innovative activity. In addition, views and considerations 
are presented regarding the possibility of achieving economic efficiency through the use of innovations in construction.

Keywords: innovation, efficiency, innovative activity, technological development, investment, strategy, innovative potential, 
green economy.

Аннотация. В статье рассматриваются вопросы инновационной деятельности в строительстве, освещаются 
классификация основных видов инноваций в строительной отрасли, а также цели инновационной деятельности. 
Кроме того, представлены мнения и суждения о возможности достижения экономической эффективности при 
использовании инноваций в строительстве.

Ключевые слова: инновация, эффективность, инновационная деятельность, технологическое развитие, 
инвестиции, стратегия, инновационный потенциал, зелёная экономика.

K I R I S H
Bugungi kunda respublikamizdagi mahalliy korxonalarning, jumladan, qurilish sohasidagi korxonalarning 

innovatsion faolligini oshirishga qaratilgan turli chora-tadbirlar ishlab chiqilmoqda va amaliyotga tatbiq 
etilmoqda. Binobarin, iqtisodiyot rivojlanishining harakatlantiruvchi kuchi ilmiy yutuqlar, yangi texnika va 
texnologiyalarni o‘zlashtirish hamda samarali boshqaruvga asoslangan ijobiy o‘zgarishlardan iboratdir. Buning 
natijasida iqtisodiy faoliyat subyektlari o‘rtasida innovatsiyalarni o‘zaro almashish va ularni amaliyotga joriy 
etish bilan bog‘liq jarayonlar yanada faollashmoqda.

Jahonda global qurilish jarayonlarining tezkor o‘zgarishi, iqtisodiy, ijtimoiy va ekologik omillarning 
murakkablashuvi qurilishni samarali boshqarishga bo‘lgan e’tiborni yanada kuchaytirmoqda. Bu holat hududiy 
qurilish majmualarida innovatsion faoliyatni kengaytirishga turtki bermoqda. Ma’lumotlarga ko‘ra, 2021-yilda 
jahon qurilish bozori hajmi 11 521,4 mlrd AQSh dollarini tashkil etgan bo‘lsa, 2028-yilga borib bu ko‘rsatkichning 
17 248 mlrd AQSh dollariga yetishi prognoz qilinmoqda [2].

Qurilish jarayonida innovatsiyalar bugungi kunda tadbirkorlik subyektlarining barqarorligini mustahkamlash 
va iqtisodiy rivojlanishini ta’minlashning muhim shartlaridan biri sifatida qaralmoqda. Arxitektura-qurilish 
amaliyotida imkoniyatlarning kengayishi va aholining turli ehtiyojlari ortib borayotgani sababli innovatsion 
qurilish faoliyati hozirgi vaqtda qurilish kompaniyalari faoliyatining eng dolzarb yo‘nalishlaridan biriga 
aylanmoqda. Mazkur yo‘nalish samaradorligi esa ko‘p jihatdan loyihalarni boshqarish standartlarini amaliyotda 
samarali qo‘llash darajasiga bog‘liqdir.

M A V Z U G A  O I D  A D A B I Y O T L A R  T A H L I L I
Iqtisodiyot rivojlanishida qurilish tarmog‘i muhim o‘rinlardan birini egallaydi. Bu holat uning ishlab chiqarish 

va noishlab chiqarish maqsadlaridagi asosiy fondlarni shakllantirish va rivojlantirishga ko‘rsatadigan hal qiluvchi 
ta’siri bilan izohlanadi.

Qurilish iqtisodiyotning deyarli barcha tarmoqlari bilan bevosita bog‘liq bo‘lib, moddiy yoki nomoddiy 
xarakterdagi aktivlar shaklida manfaatdor shaxslarning ehtiyojlarini qondirishga xizmat qiladigan ijtimoiy foydali 
ne’matlarning yaratilishini ta’minlaydi [4].

Qurilish tarmog‘i tovarlar, ishlar va xizmatlar ishlab chiqarishda hal qiluvchi omil bo‘lib, iqtisodiyotning 
moddiy bazasini yaratadi [5].

Yangi texnologik tartibga o‘tishning zamonaviy sharoitida qurilish tarmog‘ida ham innovatsion faoliyatga 
katta e’tibor qaratilishi zarur. Ilmiy adabiyotlarda “innovatsiya” tushunchasini izohlashga nisbatan turli 
yondashuvlar mavjud. Jumladan, innovatsiyalar ehtiyojlarni qondirishda ilm-fan va texnikaning zamonaviy 
yutuqlariga asoslangan, ilgari qo‘llanilgan usullar bilan solishtirganda foydali samarani oshirishga xizmat 
qiladigan jarayonlar sifatida talqin etiladi [4].

I. R. Rustambekovning qarashlariga ko‘ra, innovatsiya mahsulotni yaratish, ishlab chiqarish va sotishga 
nisbatan raqiblardan o‘zib ketish imkonini beruvchi yangicha yondashuvdir. Shu sababli innovatsion faoliyatning 
maqsadi intellektual imkoniyatlardan foydalanish orqali nafaqat ijtimoiy-iqtisodiy samaraga erishish, balki 
daromad olishdan ham iborat ekanligi ta’kidlanadi.

Bizning fikrimizcha, innovatsiya — bu korxona tomonidan yuqori darajada foyda olish maqsadida qayta 
tashkil etilgan mehnatning samarali natijasidir.

A. A. Artemenko innovatsion qurilish faoliyatini qurilish-montaj ishlari samaradorligini oshirish maqsadida 
amalga oshiriladigan turli yangiliklarga asoslangan qurilish faoliyati sifatida talqin etadi.

Mazkur ta’rifdan kelib chiqib aytish mumkinki, innovatsiyalar qurilish ishlab chiqarishiga ilg‘or ishlanmalar 
va zamonaviy texnologiyalarni joriy etishni ta’minlaydi. Bu esa qurilish kompaniyalari tomonidan ishlab 
chiqarilayotgan tovarlar va xizmatlarning raqobatbardoshligini oshirish bilan birga, ularning sifati yanada 
yuksalishiga xizmat qiladi.

Innovatsion qurilish faoliyatida loyihalarni boshqarish samaradorligi ko‘p jihatdan qurilish kompaniyasining 
investitsiya strategiyasi qay darajada aniq va puxta ishlab chiqilganligiga bog‘liq.

Ilmiy adabiyotlarda qurilish innovatsiyalarining uchta turi ajralib turadi, ular 2-rasmda keltirilgan.

1-rasm. Qurilishda innovatsiyalarning turlari1

Shunday qilib, ilmiy adabiyotlarda qurilish innovatsiyalarining quyidagi turlari ajralib turadi:
Jarayonli innovatsiyalar. Ushbu innovatsiyalar guruhi qurilish faoliyati davomida alohida jarayonlarni 

amalga oshirish uchun zarur bo‘lgan vaqtni qisqartirish, shuningdek, mehnat unumdorligini oshirish imkonini 
beradigan yangi samarali qurilish texnologiyalarini joriy etish jarayonida qo‘llaniladi;

Ishlab chiqarish innovatsiyalari - ilgari qurilish faoliyatida ishlatilgan mahsulotlarga nisbatan yaxshilangan 
iste’mol va ehtiyojlarni qondirih sifatlarga ega bo‘lgan yangi qurilish materiallari.

Ekologik innovatsiyalar. Ushbu innovatsiyalar guruhi qurilish faoliyati davomida tabiiy muhitga zararni 
minimallashtirishga yordam beradigan turli materiallar va texnologiyalarni, resurslarni tejovchi texnologiyalarni 
o‘z ichiga oladi.

Yuqoridagi fikrlardan kelib chiqib, qurilish innovatsiyalarini qurilish faoliyatining har qanday jarayoniga 
kiritish mumkin degan xulosaga kelish mumkin. 

Qurilish innovatsiyalarining barcha turlari bir-biri bilan chambarchas bog’liq bo‘lib, bu maksimal ijobiy 
samaraga erishish uchun ularni innovatsion qurilish faoliyatini amalga oshirishda har tomonlama qo‘llashni 
taqozo etadi.

Qurilish faoliyatiga innovatsiyalarni samarali tatbiq etish qurilish jarayonining natijalariga yaxsi foydali ta’sir 
ko‘rsatadi.

Innovatsion qurilish faoliyati makro darajada bir qator samarali ijobiy ko‘rsatkichlarni keltirib chiqaradi, ular 
quyidagilarni o‘z ichiga olishi mumkin:

1	  Muallif ishlanmasi

−	 qurilish samaradorligini oshirish;
−	 bajarilayotgan qurilish ishlari sifatini oshirish;
−	 qurilish faoliyatini amalga oshirish jarayonida foydalaniladigan resurslarni tejashni ta’minlash;
−	 binolar va inshootlarni ekspluatatsiya qilish bilan bog’liq xarajatlarni kamaytirish.

T A D Q I Q O T  M E T O D O L O G I YA S I
Ilmiy maqolani tayyorlash jarayonida ilmiy tadqiqotni amalga oshirishning tizimli tahlil, induksiya va 

deduksiya, analiz va sintez, qiyosiy hamda trendli tahlil usullaridan foydalanildi. Shuningdek, tadqiqot jarayonida 
statistik ma’lumotlar rasmiy manbalardan olindi hamda taniqli iqtisodchi olimlarning innovatsiyalarning iqtisodiy 
rivojlanishdagi o‘rni bo‘yicha ilmiy-nazariy qarashlari va xulosalaridan keng foydalanildi.

T A H L I L  V A  N A T I J A L A R
2023-yilda ilmiy tadqiqot va tajriba-konstruktorlik ishlarini 15 ta tashkilotda faoliyat yuritayotgan 1158 nafar 

ilmiy izlanuvchi xodim amalga oshirgan bo‘lib, jami 285,16 mlrd so‘mlik tadqiqot va ishlanmalar bajarilgan. 
So‘nggi 5 yil davomida bajarilgan ilmiy ishlar hajmining o‘sishi 94,09 foizdan ortiqni tashkil etgan (2-rasm).

2-rasm. Samarqand viloyati bo‘yicha tashkilotlar tomonidan bajarilgan ilmiy tadqiqot va tajriba – konstruktorlik 
ishlari miqdori

Innovatsion qurilish faoliyatini rivojlantirish ishlab chiqarishni modernizatsiya qilishni, qurilish-montaj 
mexanizmlarini zamonaviy texnologiyalar bilan yangilashni talab etadi. Bu esa, o‘z navbatida, qurilish sohasida 
mehnat unumdorligining yanada oshishiga xizmat qiladi.

Qurilish faoliyati ko‘plab turli ish turlari va texnologik jarayonlarni o‘z ichiga oladi. Ularning har biri 
innovatsiyalardan foydalanish asosida amalga oshirilishi uchun keng imkoniyatlarga ega. Qurilish innovatsiyalari 
qurilishda qo‘llaniladigan turli dizayn va zamonaviy arxitektura yechimlarini, qurilish faoliyatini boshqarish va 
tashkil etish usullarini, muhandislik yechimlarini, qurilish texnologiyalari hamda innovatsion qurilish materiallarini 
qamrab oladi.

Qurilish faoliyatida qo‘llaniladigan innovatsion qurilish materiallari va texnologiyalar quyidagi mezonlarga 
javob berishi lozim:

−	 qurilish jarayonlarini soddalashtirishga xizmat qilishi;
−	 qurilish jarayonlariga sarflanadigan vaqtni qisqartirishga yordam berishi;
−	 qurilish faoliyatini amalga oshirish bilan bog‘liq xarajatlarni kamaytirishga imkon yaratishi;
−	 qurilish loyihasining energiya samaradorligini oshirishga ko‘maklashishi;
−	 qurilish obyektlarining hayotiy davrini uzaytirishga xizmat qilishi;
−	 qurilish obyektlarining “yashil iqtisodiyot” talablariga mosligini ta’minlashga hissa qo‘shishi.

Innovatsion qurilish faoliyatini rivojlantirishga ta’sir etuvchi asosiy omillar qatoriga quyidagilarni kiritish 
mumkin:

−	 qurilish loyihalarini ishga tushirish jarayonida xarajatlarning ortishi;
−	 ayrim mijozlarda qurilish sohasidagi innovatsiyalarga nisbatan ehtiyotkor yondashuvning mavjudligi;
−	 innovatsion tadqiqotlarni amalga oshirish учун zarur moliyaviy resurslarning cheklanganligi;
−	 qurilish faoliyatining iqlim sharoitiga bog‘liqligi;
−	 davlat organlari tomonidan innovatsion qurilish faoliyatini qo‘llab-quvvatlash mexanizmlarini yanada 

kuchaytirish zarurati;
−	 qurilish tashkilotlari va qurilish ilmiy-tadqiqot markazlari o‘rtasidagi hamkorlik samaradorligini yanada 

oshirish ehtiyoji.
Qurilish faoliyatidagi innovatsiyalarning xususiyatlarini tahlil qilishda, avvalo, innovatsion qurilish faoliyatini 

amalga oshirishda qo‘llaniladigan rejalashtirish, baholash va moliyalashtirishning maxsus usullaridan 
foydalanishni nazarda tutish lozim.

Innovatsion qurilish faoliyati atrof-muhit va iqtisodiyotga ijobiy ta’sir ko‘rsatadi. Qurilishda innovatsiyalarning 
keng joriy etilishi qurilish ishlab chiqarishining barcha jarayonlariga ta’sir etib, innovatsion qurilish faoliyatini 
boshqarish tizimini takomillashtirish zaruratini yuzaga keltiradi.

Bugungi kunda qurilish faoliyatida ko‘plab innovatsion texnologiyalar qo‘llanilmoqda. Biroq barcha qurilish 
tashkilotlari ham o‘z faoliyatida innovatsion qurilish texnologiyalarini bir xil darajada faol tatbiq etmoqda, deb 
aytish qiyin. Ayrim qurilish korxonalari qurilish loyihalarini amalga oshirishda an’anaviy usullardan foydalanishni 
davom ettirmoqda. Shunga qaramay, qurilish kompaniyalari faoliyatida innovatsion texnologiyalardan 
foydalanish ko‘lami tobora kengayib bormoqda va bu ularning raqobatbardoshligini oshirishga xizmat 
qilmoqda. Shu bois, qurilish kompaniyasi bozorda barqaror raqobat ustunligiga asosan innovatsion rivojlanish 
strategiyasidan samarali foydalanish orqali erishishi mumkin, degan xulosaga kelish mumkin.

X U L O S A  V A  T A K L I F L A R
Innovatsion qurilish faoliyati qurilish sohasini rivojlantirishda muhim аҳамият kasb etadi va bu, o‘z navbatida, 

iqtisodiy tizim rivojlanishiga bevosita ta’sir ko‘rsatadi. Qurilish faoliyatida innovatsiyalardan foydalanish qurilish 
ишлари sifatini oshirish, resurslardan samarali foydalanish hamda ishlab chiqarish tannarxini kamaytirishga 
xizmat qiladi.

Umuman olganda, innovatsion qurilish faoliyati turli yangiliklarga asoslangan qurilish faoliyati bo‘lib, uni 
amalga oshirishdan asosiy maqsad qurilish ishlari samaradorligini oshirish, shuningdek, qurilish faoliyati 
doirasida bajariladigan jarayonlarni yanada takomillashtirishdan iborat.

